Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Guzmán Miguel Garmendia Pérez jaunak egindako galderaren erantzuna, Foru Diputazioak emana, jakitekoa ea Bosch enpresaren egoitza fiskala aldatu izanak eraginik ez ote duen Nafarroako Foru Komunitatean bildutako zergaren batean. Galdera argitaratu zen 2016ko ekainaren 24ko 92. Nafarroako Parlamentuko Aldizkari Ofizialean.

ERANTZUNA

Nafarroako Alderdi Sozialista parlamentu-taldeari atxikitako foru-parlamentari Guzmán Garmendía Pérez jaunak idatziz erantzuteko galdera egin du (9-16/PES-00269) BOCH etxetresna elektrikoen enpresaren egoitza fiskala aldatzeak Nafarroako Foru Komunitatean biltzen diren zergetan daukan eraginari buruz. Galdera hori 2016ko ekainaren 13ko 2641 sarrera-zenbakiarekin erregistratu zen. Hona Nafarroako Gobernuko Ogasuneko eta Finantza Politikako kontseilariak horri buruz ematen dion informazioa:

BSH Electrodomésticos España SA enpresak (A28893550) bere helbide fiskala Nafarroatik (Uharte) Zaragozara (Canal Imperial de Aragón 18, Zaragoza, 50197 posta kodea) aldatu zuen 2015-07-31n.

Hitzarmen ekonomikoan xedatutakoari jarraituz, aipatutako subjektu pasiboak BEZa eta Sozietateen gaineko Zerga Nafarroan egiten dituen eragiketen bolumenaren proportzioan ordaintzen ditu. Hau da, helbide fiskala aldatzeak, zerga horiei dagokienez, ez dauka inolako eraginik tributazioan, esandakoari lotuta. Zehaztu beharra dago honako hau izan dela Nafarroan azken urte hauetan egin diren eragiketen bolumena: 2015 % 18,08, 2014 % 16,78, 2013 % 14,98 eta 2012 % 11,10%. Hori dela eta, Estatuari dagokio zerga horien gaineko ikuskaritza-eskumena.

Aipatu bezala, gaur egun enpresaren helbide fiskala Zaragozako bulego nagusietan dago. 2015era arte Uharten egon zen, baina urte horretan kontabilitateko lantaldea (30 pertsona inguru) Zaragozara aldatu zen, eta Uharten iparralderako informatikako zerbitzu korporatiboetako zentro bat eta laguntza teknikoko lantalde bat utzi zen (70 langile).

Hori dela eta, PFEZaren konturako atxikipenen bidezko diru-bilketan eragin negatibo bat izan da, langile horiek Zaragozara eramatearen ondorioz.

Halaber, helbide fiskalaren aldaketaren deribazio gisa, subjektu pasiboak jarduera profesionalei eta ondasun higiezinen errentamenduei dagozkien errentak ordaintzen baditu, errenta horiei dagozkien atxikipenak Estatuko Zerga Administrazioan ingresatuko dira. Horrenbestez, diru-bilketan gertatuko den gutxipena ez da aipagarria izango.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

